
Әти әнилэр өчен консультация

«Балалар нигә ялганлый?»

  Балаларның ялганлавы безне борчый, ачуыбызны чыгара, аптырашта калдыра, ә кайчакларда көләсене дә китерә, шулай бит, хөрмәтле ата-аналар? Мондый хәлләрдә без нишләргә тиеш соң ?  Әле   генә  ялганлаган балага җәза бирергәме? Алдашуның көчсезлек, куркаклык  һәм  башка  начар сыйфатлар билгесе икәнен тагын бер тапкыр аңлатып караргамы? Әллә , ялганы тотылганны яшермичә , бала белән бергә көләргәме?

  Ә бит сабыйның алдашу сәбәпләреннән иң зурысы-аның өлкәннәргә ышанып җитмәвендә. Бала ялгыш эшләгән нинди дә булса ярамаган эше өчен өлкәннәр җәза бирер дип курка, шуңа күрә ялганлый. Бала күңелендәге бу курку бер сәбәпсез тумый . Моңа без, өлкәннәр, гаепле . 

     Тән җәзасының бер ниндие дә , хәтта иң җиңеле дә бала тәрбияләүдә яхшы чара булып исәпләнми. Кеше күңелендә курку тәрбияләргә ярамый. Ә тән җәзасы кебек чаралар балаларда  мескенлек , кимсенү, тигезсезлек хисе тудыра.

Сабыйга җәза бирергә бик ашыкмыйбызмы соң без? ( Имештер, бер-ике тапкыр  суккалап алганнан соң берни дә булмас. Баланың сәламәтлегенә дә зыян килмәс...  Аның каравы икенче тапкыр ярамаган эш эшләмәс).

  Җәзадан курку күп очракта баланы ярамаган эш эшләүдән тыеп кала алмый. Өлкәннәрне алдарга, боргаланырга, хәйләләргә генә мәҗбүр итә.

  Бу мәсьәләдә безгә, өлкәннәргә, ихтимал, кат-кат уйланырга, үзебезгә тагын да таләпчәнрәк  булырга  кирәктер. “Ярамый” дигән  сүзне артык еш әйтмибезме? Сау-сәламәт баланың  кызыксынучан , күпне белергә омтылучан , хәрәкәтчән һәм тиктормас булырга тиешлеген онытып җибәрмибезме ? Бала, үзе аяк баскан дөньяның серләренә төшенү өчен, һәр вакыт, һәр җирдә тикшеренергә , сынап , тәҗрибәләр ясап карарга тиеш бит.

   Балалар  ялганлавының  икенче  сәбәбе –сабыйның  үз шәхесен  расларга  омтылуында.Мондый гайре табигый омтылыш өлкәннәрнең балага карата педагогик булмаган мөнәсә-  бәттән килә. Кайчакларда  без балаларның йомшаклыгыннан, кыюсызлыгыннан , куркаклыгыннан көләбез. Сабыйга, ирония белән :”Син куркак инде!”,”Бер дә көчең юк икән синең !” кебек сүзләр әйтәбез, аны кайбер яклардан өстенрәк бүтән балалар белән чагышты-  рабыз. Шулай итеп кечкенә кешенең шәхесен кимсетәбез.

   Мондый очракларда безгә , өлкәннәргә, мөгаен, баланың ялганын фаш итмәскә, ә сабыррак  булырга, яхшы  эшләре  өчен  аны  ешрак  мактарга, тырышлыгына  күбрәк игътибар итәргә , сабыйда үзебез күбрәк теләгән сыйфатларны булдыру юлларын эзләргә кирәктер. Курыкмаска ....    Бергәләп  шундый әкият-вакыйгалар уйлап чыгарырга кирәк: аның төп герое безнең  сабыебыз булсын һәм ул көчлелеге-кыюлыгы белән кешеләрне таң калдырсын . Җае чыккан саен балада үз-үзенә, үзенең мөмкинлекләренә һәм көченә ышаныч тәр бияләү зарур.Андый хәлләрдә бала, үрнәк итеп куелган башкалардан көчлерәк  тә, әдәплерәк тә, кыю рак та була алмагач, булмаган яхшы сыйфатларын бар дип , үзе шундый ситуциялщр уйлап чыгара, имештер ул анда гаҗәеп-искиткеч батырлыклар күрсәткән.  

   Бала ялганының тагын бер варианты –якыннарын, әти-әниләрен, туганнарын һәм дусларын чынбарлыктагыдан яхшырак итеп күрсәтергә тырышу. Бер кызның искитмәле  әтисе турында  шундыйрак  уйдырма – хыялын  үзегезнең  дә ишеткәнегез бардыр: аның әтисе имештер, түбәсен күккә терәтеп биек йорт салган... Парашют белән Африкага очкан... Кызына сөйләшә торган попугай бүләк иткән. Бу- сабыйның хыялда гына күз алдына китерә ала торган гаҗәеп  әтисе турындагы беркатлы уйдырма-әкияте. Аның әтисе исә-эчкече,га иләсенә күп кайгылар китергән кеше.

      Балалар уйдырмасының өченче варианты да бар. Бу-ачыктан-ачык уен, бирелгән темага яисә бөтенләй бернинди темасыз-нисез фантазия.

Бәхеткә каршы , ата-аналарның күпчелеге андый түгел. Ә шулай да... Шулай да , ихтимал , балаларыбызның өлкәннәр өчен башка тормыш , башка мөнәсәбәтләр , башка гамәлләр һәм характерлар уйлап чыгарырга тырышуы тикмәгә генә түгелдер? Ихтимал, хакыйкатькә төшенү өчен, балаларның бу уйдырмаларына безгә дә колак салу тиештер? Һәм бу очракта безгә, мөгаен, балаларны  түгел, ә үзебезне  яңадан тәрбияли башларга кирәктер?  Яисә, сабыйлыклары  һәм  аңлап бетермәүләре сәбәпле, кызларыбыз  һәм  малайларыбыз  безнең  нинди дә булса эшләребезгә дөрес бәя бирә алмаганнар икән, бала белән тыныч  кына сөйләшергә , бу очракта нәрсәне ничек аңларга икәнен төшендерергә кирәк.

   Димәк , бала бик тере , күпне белергә омтылучан. Аның бу бик яхшы сыйфатын китаплар укып , театрларга йөреп, бергәләп уйлап чыгарган уеннарны уйнап хупларга , үстерергә кирәк. Әгәр дә  инде уйлап чыгару , хыял дигән әйберләрне әллә кайчан онытып бетергән булсак( кызганычка каршы, дусларым, алай да була!), бу файдалы сыйфатны (Һәрхәлдә , тәрбия эшендә) бик тиз генә үзебездә яңадан булдыру ягын карарга кирәк. Бу сыйфат безне яраткан улларыбыз һәм кызларыбыз белән якынайтып кына калмас ,ә бөтен сәнгатьнең нигезендә яткан шул “матур уйдырманы”, юмор хисеннән, тормышны озаклап күзәтүдән туган зирәклекне ачыграк, тирәнрәк,җитдирәк аңларга ярдәм итәр.

